
IQTISODIYOTNI 
RAQAMLASHTIRISH 
SHAROITIDA OILAVIY 
KORXONALARNING 
XIZMATLAR KO‘RSATISH 
SOHASIDAGI O‘RNI VA 
FUNKSIYALARI

Tog‘ayeva Dilnoza Azamatovna
SamISI “Real iqtisodiyot” kafedrasi mustaqil izlanuvchisi

Annotatsiya: Ushbu maqolada Iqtisodiyotni raqamlashtirish sharoitida oilaviy korxonalarning xizmatlar ko‘rsatish sohasi-
dagi o‘rni va funksiyalari tahlil etilgan hamda ilmiy tavsiyalar taklif etilgan.

Kalit so‘zlar: xizmat ko‘rsatish, iqtisodiyot, ijtimoiy, oila, korxona, kichik biznes, kasanachilik, fermer, qishloq, bozor.

Abstract: In this article, the roles and functions of family enterprises in the field of service provision are analyzed in the 
context of economy digitalization, and scientific recommendations are offered.

Key words: service, economy, social, family, enterprise, small business, household, farmer, village, market.

Аннотация: В статье анализируются роль и функции семейных предприятий в сфере оказания услуг в условиях 
цифровизации экономики, а также предлагаются научные рекомендации.

Ключевые слова: услуга, экономика, социальная, семья, предприятие, малый бизнес, домашнее хозяйство, 
фермер, село, рынок.

K I R I S H
Jahonda raqamli iqtisodiyotni jadal rivojlanishi sharoitida ishlab chiqarish va ko‘rsatish sohalarini raqobat-

bardoshligini ta’minlash, ayniqsa, xizmat ko‘rsatish faoliyatini sohani tashkiliy-iqtisodiy mexanizmlarini tako-
millashtirishga yo‘naltirilgan ilmiy izlanishlariga alohida e’tibor qaratilmoqda. Amalga oshirilayotgan tadqiqotlar 
tarkibida xizmat ko‘rsatishning sohani takomillashtirish, iste’molchilarning xizmat sifatidan qoniqish hosil qilish, 
sohani takomillashtirishda innovatsion texnologiyalarni keng joriy etish, xizmat turlarni raqobatbardoshligini 
oshirishga qaratilgan tadqiqot ishlarini o‘tkazish ilmiy-tadqiqot ishining ustuvor yo‘nalishi hisoblanadi.

M A V Z U G A  O I D  A D A B I Y O T L A R N I N G  T A H L I L I
Xizmat ko‘rsatish va oilaviy korxonalarning ilmiy-metodologik jihatlari ko‘plab xorijlik olimlar V. K. Roma-

novich, S. N. Korobkova, V. I. Kravchenko, S. V. Orlov, I. P. Pavlova [1] V. Jerebin, T. Krasilnikova [2] va boshqalar 
tomonidan tadqiq qilingan. Ushbu muammolarni o‘rganishga O‘zbekistonlik olimlardan, M.  Q.  Pardayev  [3], 
G. M. Shodiyeva [4] Sh. O. Quvondiqov [5], Q. J. Mirzayev, T. S. Sharipov, Sh. A. Sultonov [6] va boshqalarning 
ilmiy ishlari bag‘ishlangan.

O‘zbekistonda bu sohada boshqa iqtisodchi olimlar ham samarali ilmiy tadqiqotlar olib borishgan va olib 
borishmoqdalar. Biroq Respublikada xizmatlar sohasi masalalari tarkibiy o‘zgarishlar bilan bog‘liq holda yon-
doshilgan, bu jarayonlarning, xizmatlar sohasida oilaviy korxonalarning o‘rni va funksiyalarini aks ettiruvchi 
ilmiy tadqiqotlar olib borilmagan.

T A D Q I Q O T  M E T O D O L O G I YA S I
Analiz va sintez, induksiya va deduksiya, ko‘p omilli va dinamik taqqoslash, davriylashtirish, iqtisodiy-matem-

atik modellashtirish usullaridan foydalanildi.

T A H L I L  V A  N A T I J A L A R
Iqtisodiyotni raqamlashtirish sharoitida oilaviy korxonaning iqtisodiyotda tutgan o‘rni va bozor munosabat-

laridagi ishtiroki shu darajada kengayib bormoqdaki, ularni o‘rganish ancha qiyinchiliklarni tug‘dirmoqda. Shu 
tufayli uy xo‘jaliklarining bozor tuzilmasidagi faoliyatini to‘liq va batafsil o‘rganish natijasida ularni to‘g‘ri tasni-
flash zarurati tug‘ilmoqda.	

Tadqiqotlarimizning natijalari oilaviy korxonaning iqtisodiyotdagi o‘rni va ahamiyati eng avvalo, ularning 
iqtisodiy vazifalaridan kelib chiqishini ko‘rsatmoqda. Bu borada iqtisodiy adabiyotlarda muhim fikrlar aytilgan. 
Ammo bugungi kundagi iqtisodiy islohotlarning ustuvor yo‘nalishlaridan kelib chiqadigan bo‘lsak, oilaviy korxona 
funksiyalari quyidagi ijtimoiy-iqtisodiy tadbirlardan tarkib topmoqda:

●	 yosh avlodni tarbiyalash va ishchi kuchini takror ishlab chiqarish;

●	 oilaning iste’mol talabini qondirish;

●	 oilaviy tadbirkorlik faoliyatini yuritish (dehqon xo‘jaligi, kasanachilik sanoati va ayniqsa, xizmat ko‘rsatish 
sohalarida);

●	 oila jamg‘armasi hisobidan investision imkoniyatlarni vujudga keltirish, mulkiy daromadlardan samarali 
foydalanish;

●	 davlat bilan “ichki” iqtisodiy aloqalar (soliqlarni to‘lash, transfert to‘lovlardan foydalanish), chet davlatlar 
bilan iqtisodiy aloqalar, xususan, turli xil pul o‘tkazmalar va mehnat shartnomalari tuzish va b.

Oilaviy korxonani mamlakatda sodir bo‘layotgan iqtisodiy munosabatlarning eng muhim ishtirokchisi sifa-
tida davlat va firmalar bilan iqtisodiy aloqadorligi quyidagi chizma asosida tasvirlangan:

1-rasm: Oilaviy korxonani xo‘jaligining bozor munosabatlaridagi o‘rni1

Bu yerda:

S - iste’mol uchun oilaviy korxonaning xarajatlari; 

S – oilaviy korxona jamg‘armasi; 

I - investitsiyalar;

G - davlat xarajatlari;

Te – egri soliqlar; 

Td – to‘g‘ri soliklar;

Y- daromadlar; 

V – transfertlar.

Chizmadan ko‘rinib turibdiki, ularning bozor tizimidagi harakatlari turlicha va ular bir–birini to‘ldirib boradi. 
Quyidagi jadval orqali ularning vazifalarini ham ko‘rish mumkin (1- jadval). 

1	 Muallif tomonidan tuzilgan.

1-jadval: Xizmatlar ko‘rsatish bozorining subyektlari va ularning vazifalari2 

Davlat Firmalar Moliyaviy institutlar Oilaviy korxonalar 

Iqtisodiyotni tartiblashtirish Ishlab chiqarish omillari 
va xizmatlarni sotib oladi

Aholiga moliya-kredit 
xizmat turlarini ko‘rsatadi

Resurslarga mulkiy 
egalik qiladi va ularni 
foydalanish uchun sotadi

Iqtisodiy faoliyat qoidalarini belgilaydi 
va sharoitlarni yaratadi

Bu qoidalarga amal qilib 
faoliyat ko‘rsatadi.

Iqtisodiy o‘sishning omili 
sifatida mablag‘ bilan 
ishtirok etadi

Mikroiqtisodiyotning 
subyekti sifatida 
iqtisodiyotga ishtirok 
etadi

Soliq va boshqa usullar bilan 
daromadni qayta taqsimlashga 
qatnashadi. Bozor munosabatlari 
ishtirokchisi sifatida iqtisodiy faoliyat 
ko‘rsatadi

Tovarlar va xiz-matlar 
ishlab chiq-aradi hamda 
ularni sotadi

Xususiy tadbirkor-lik 
faoliyatini qo‘llab-
quvvatlaydi va moliyaviy 
ko‘mak beradi

Tovar va xizmatlar sotib 
oladi

			 
Oilaviy korxona xizmatlar ko‘rsatish iqtisodiyotning doiraviy aylanishi natijasida davlat, firmalar va moliyaviy 

institutlar bilan bozor munosabatlarini olib boradi. Oilaviy korxona tovar va xizmatlarni iste’mol qiluvchi sifatida 
emas, balki ular iqtisodiyotning ko‘plab sohalari bilan birgalikda xo‘jalik faoliyatini yurituvchi sifatida ham may-
donga chiqadi. Oila daromadini ko‘paytirish va ekspertlarning baholashi bo‘yicha oila xo‘jaligi tovarlar ishlab 
chiqarish va xizmatlar bajarish jarayonida iqtisodiyotning 14 sohasi bilan aloqadordir. Ularning asosiysi: qishloq 
xo‘jaligi, qurilish, savdo va umumiy ovqatlanish, uy-joy xo‘jaligi, transport, madaniyat, san’at va boshqalar.

2-jadval: O‘zbekiston Respublikasida 2020-2022-yillarda oilaviy korxonalar ishtirokida yaratilgan yangi ish 
o‘rinlari (ming kishi)3 

№ Yo‘nalishlar
Yillar 

2020 2021 2022

1 Ish o‘rinlarini tashikil etish, jami 1050 1120 1245

shu jumladan, quyidagilar hisobidan

2 Yangi ishlab chikarish obyektlarini ishga tushirish, ishlab turgan korxonalarni 
modernizatsiya qilish va kengaytirish 67,3 57,9 63,2

3 Kichik korxonalar va mikrofirmalarni tashkil etish 365,8 365,9 366,4

4 Yakka tartibdagi tadbirkorlikni rivojlantirish 111,9 117,2 121,3

5 Kasanachilikning barcha shakllarini tashkil etish 240,1 270 312

6 Fermer va dehqon xo‘jaliklarini rivojlantirish (parrandachilik, balikchilik, 
asalarichilik) 150,4 180,4 210,8

7 Ishlab chikarish, ijtimoiy va bozor infratuzilmasini rivojlantirish 93,9 113 124,8

8 Ishlamayotgan korxonalar faoliyatini tiklash 20,6 15,6 13,4

2022-yilda mamlakatimizda 1245 ming ish o‘rinlari yaratish mo‘ljallangan bo‘lib, shundan, yangi ishlab 
chiqarish obyektlarini ishga tushirish, mavjud korxonalarni kengaytirish va quvvatlarni yangilash hisobidan 63,2 
ming ish o‘rni, kichik biznes va xususiy tadbirkorlik subyektlarini va mikrofirmalarni tashkil qilish hisobidan 
366,4 ming ish o‘rni, yakka tartibdagi tadbirkorlikni rivojlantirish hisobidan 121,3 ming ish o‘rni, uy mehnati va 
kasanachilikni rivojlantirish hisobidan 312 mingdan ortiq ish o‘rni, fermer va dehqon xo‘jaliklarini rivojlantirish 
hisobidan 210,8 ming ish o‘rni, ishlab chiqarish, bozor va ijtimoiy infratuzilmani rivojlantirish hisobidan 124,8 
ming ish o‘rni, ishlamasdan turgan korxonalar faoliyatini tiklash hisobidan yesa 13,4 ming ish o‘rnni yaratildi 
(2-jadval).

2	 Muallif tomonidan tuzilgan
3	 O‘zbekiston Respublikasi Statistika qo‘mitasi ma’lumotlari asosida hisoblangan.

Jadvaldan ko‘rinib turibdiki, 2022-yilda mamlakatimizda jami 1245 mingta yangi ish o‘rni tashkil etilgan 
bo‘lib, ularning qariyb yarmini kichik korxonalar, mikrofirmalar tashkil yetish, yakka tartibdagi tadbirkorlikni, 
xizmat ko‘rsatish va servis sohasini yanada rivojlantirish ishlari ko‘lamini kengaytirish hisobidan yaratildi.

Yuqorida ta’kidlaganimizdek, aholini ish bilan ta’minlashda ularning iqtisodiy mustaqillikka erishishlari va 
hayotda o‘z o‘rinlarini topib ketishlarida kichik bizne va xususiy tadbirkorlik sohasining rivojlanishi eng asosiy 
omil va manba bo‘lib xizmat qiladi. Kichik bizne va xususiy tadbirkorlikni rivojlantirish va bu orqali aholi turmush 
darajasini oshirish davlat tomonidan beriladigan imtiyozlar, tadbirkorlikka tasir yetuvchi muhitning qay darajada 
shakllanganligi bilan o‘zaro uzviy bog‘liq. Shu bilan birga, iqtisodiyotni yerkinlashtirish sharoitida tadbirkorlikni 
rivojlantirish, uning qonuniy-huquqiy asoslarini mustahkamlashga qaratilgan iqtisodiy islohotlar dolzarb masa- 
lalardan biri hisoblanadi. Kam sarmoya talab qiladigan, tez modernizatsiya qilinadigan va bozor kon’yukturas-
ining o‘zgaruvchan talablariga yaxshi moslasha oladigan biznes yuritish zamon talabiga aylandi desak mubo-
lag‘a bo‘lmaydi. 

Iqtisodiyotni erkinlashtirish sharoitida oilalar o‘z mulki, ishlab chiqarish va xizmat ko‘rsatish vositalari 
hisobidan daromadlarini ko‘paytirish maqsadida faol foydalanishga intilishi hayotiy zaruriyatga aylanmoqda. 
Bu borada iqtisodiy adabiyotlarda davlat resurslaridan foydalanilmagan holda iqtisodiy o‘sish manbalarini 
aniqlashda turlicha yondoshuvlar mavjud  [4]. Bu asosiy g‘oya daromad olish va sarmoya yig‘ish buyicha uy 
xo‘jaliklarining o‘z imkoniyatlarini baholash va ulardan foydalanish yo‘llaridan iborat bo‘lib, bizning respub-
likamiz uchun ham juda mos keladi. Chunki bu g‘oya respublikamiz oilalarining farovonligini belgilovchi omilla-
rini o‘z-o‘zidan izlab topishga imkon beradi.

O‘zbekistonda oilaviy korxonalarning o‘z imkoniyatlarini baholash va ulardan samarali foydalanishda ular 
ixtiyoridagi mavjud mulklarning tarkibi xususan, shaxsiy uy-joylari salmoqli o‘rin egallaydi. Bu borada Res-
publikamizda deyarli barcha oilalar shaxsiy uy-joylariga ega. “...Ayni paytda oilalarning 97 foizi o‘z uyiga ega, 
aholining 90 foizi uzoq muddat foydalaniladigan barcha asosiy tovarlar bilan ta’minlangan, har uch oiladan biri 
shaxsiy yengil avtomobilga ega, aholi iste’mol mahsulotlari bilan yetarli darajada ta’minlanmoqda. O‘tkazilgan 
so‘rovlarga ko‘ra, ayni paytda mamlakatimiz aholisining 50 foizga yaqini o‘zini o‘rta toifaga mansub deb biladi. 
Holbuki, 2000-yilda atigi 24 foiz aholi o‘zini shu toifaga mansub deb bilar edi” [5]. 

2023-yilning 1 iyul holatiga ko‘ra, mamlakatda hammasi bo‘lib 45  736 ta oilaviy korxona faoliyat yurit-
moqda  [7]. Statistika agentligining ma’lumotiga ko‘ra, ularning hududlar kesimidagi soni bo‘yicha Samarqand 
viloyati yetakchilik qilmoqda – 8 143 ta. Undan keyingi o‘rinlardan oilaviy korxonalar soni mos ravishda 5 032 
ta hamda 4 911 ta bo‘lgan Farg‘ona viloyati va Xorazm viloyati joy oldi.

Ushbu ko‘rsatkich qolgan hududlar kesimida quyidagicha ko‘rinishga ega:
Qashqadaryo viloyati – 4 006 ta;
Surxondaryo viloyati – 4 033 ta;
Toshkent viloyati – 3 887 ta;
Navoiy viloyati – 3 529 ta;
Buxoro viloyati – 3 039 ta;
Toshkent shahri – 2 880 ta;
Qoraqalpog‘iston R. – 2 025 ta;
Jizzax viloyati – 1 617 ta;
Andijon viloyati – 1 396 ta;
Namangan viloyati – 997 ta;
Sirdaryo viloyati – 241 ta.
Bu ko‘rsatkichni 2023-yilda aholining real daromadlarini 12 foizga oshganligini inobatga olsak, 56 foizga 

teng bo‘ladi. Nisbatan kamgina mulkga ega bo‘lish bilan birga ushbu sohada yalpi ichki mahsulotning ancha-
gina qismi yaratilmoqda. Bunda oilaviy tadbirkorlikning o‘rni juda katta. 

Ammo shuni e’tirof etish kerakki, mamlakatimizning statistik ma’lumotlarida xizmat bilan shug‘ullanadigan 
tadbirkorlik to‘g‘risida ma’lmot umumiy xizmat tarkibidan beriladi. Bugungi kunda xizmat sohasining nufuzi oshib 
borayotgan bir paytda, ushbu soha bo‘yicha ma’lumotlarni statistik to‘plamlarda alohida berilishi maqsadga 
muvofiqdir.

X U L O S A  V A  T A K L I F L A R
Bizning tadqiqotlarimiz oilaviy korxonaning xizmat ko‘rsatish sohasidagi o‘rni va funksiyalarini tahlilidan 

kelib chiqib quyidagi xulosalarni chiqarishga asos bo‘lishi mumkinligini ko‘rsatmoqda:

●	 oilaviy korxona funksiyalari o‘zaro bir-biri bilan bog‘liq bo‘lib, ularning hammasi ham ma’lum darajada 
daromadlarni va xarajatlarni ko‘zda tutadi. Bu jarayon faqat uy xo‘jaligi doirasida cheklanib qolmaydi, 
balki butun iqtisodiy munosabatlar tizimida sodir bo‘ladigan jarayon sifatida ham namoyon bo‘ladi. Bu 
ham ko‘rsatadiki, oilaviy korxona mamlakat iqtisodiyotida ma’lum o‘ringa ega ekan.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

1030 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2023-yil, dekabr.  № 11-12-sonlar.

●	 bozor munosabatlar sharoitida xo‘jalik yuritishning oilaviy biznes shakli iqtisodiy munosabatlarning 
asosiy subyektiga aylanadi.

2023-yilning 1-iyul holatiga ko‘ra, mamlakatda hammasi bo‘lib 45 736 ta oilaviy korxona faoliyat yurit-
moqda.Bu uning YaIMdagi ulushi yildan yilga oshib bormoqda degan ijobiy xulosani beradi;

Oilaviy korxonaning qaror topishi mamlakatimizda juda ko‘p ijtimoiy-iqtisodiy muammolarni hal qiladi va bu 
borada quyidagi takliflarni tavsiya etdik:

Birinchidan, u mamlakt aholisining ishsiz toifasini ish bilan band qilish imkoniyatini yaratadibozor iqtisodiyo- 
tining asosiy xarakatlantiruvchi kuchi bo‘lgan kichik biznes va xususiy mulkdorlar sinfini barpo qiladi;

Ikkinchidan, mamlakatimizning bozorini iste’mol tovarlari va turli xizmatlar bilan boyitish imkoniyatini 
yaratadi;

Uchinchidan, kambag‘allikni qisqartirish yo‘llarini izlash va muammolariga yechim topish dastaklaridan biri 
hisoblanadi; 

To‘rtinchidan, esa eng muhim bo‘lgan muammoni, ya’ni oila daromadlarini oshirishda asosiy manbaga 
aylanadi. 

Shu tufayli oilaviy korxonani hozirgi zamon darajasida rivojlantirish, yuksak saviyada raqobatbardosh mah-
sulotlar va xizmatlar ishlab chiqarish holatiga keltirishga erishish lozim. Bu esa odamlardan, butun ommadan 
doimiy izlanuvchanlikni, tashabuskorlikni, yangi ixtirolar kashf etishni talab qiladi. Bu ham mamlakatimizda 
ortiqcha sarmoya talab qilmaydigan ommillarning, ayniqsa, inson omilining rivojlanishi uchun asos bo‘ladi.

